
5-SHOʻBA: TAʼLIMDA AXBOROT VA INNOVATSION 

TEXNOLOGIYALARNING QOʻLLANILISHI 

 

TALABALARNING OʻZLASHTIRISH NATIJALARINI BAHOLASHDA 
RAQAMLI TEXNOLOGIYALARNING OʻRNI 

 
Olimov S.A. 

Toshkent menejment va iqtisodiyot instituti PhD, katta o‘qituvchisi 
 
Annotatsiya. Ushbu maqolada taʼlim jarayonida raqamli texnologiyalarning qoʻllanilishi 

va uning talabalarning oʻzlashtirish natijalarini baholashdagi ahamiyati tadqiq etiladi. Oliy taʼlim 
muassasalarida zamonaviy raqamli baholash tizimlarining joriy etilishi, ularning afzalliklari va 
kamchiliklari, shuningdek, kelajakdagi istiqbollari tahlil qilingan. Maqolada anʼanaviy baholash 
usullaridan raqamli baholash usullariga oʻtish jarayoni, talabalar bilimini nazorat qilishning 
kompyuterlashtirilgan tizimlari va ularning oʻquv jarayoni sifatini oshirishdagi roli muhokama 
qilinadi. 

Kalit soʻzlar: raqamli texnologiyalar, taʼlim, baholash, elektron baholash tizimlari, taʼlim 
sifati, oʻzlashtirish natijalari. 

 
Abstract. This article examines the use of digital technologies in the educational process 

and their importance in assessing students' learning outcomes. The introduction of modern digital 
assessment systems in higher education institutions, their advantages and disadvantages, as well 
as future prospects are analyzed. The article discusses the process of transition from traditional 
assessment methods to digital assessment methods, computerized systems for monitoring student 
knowledge and their role in improving the quality of the educational process. 

Keywords: digital technologies, education, assessment, electronic assessment systems, 
quality of education, learning outcomes. 

 
Аннотация. В статье рассматривается использование цифровых технологий в 

образовательном процессе и их значение в оценке результатов обучения студентов. 
Анализируется внедрение современных цифровых систем оценки в высших учебных 
заведениях, их преимущества и недостатки, а также дальнейшие перспективы. В статье 
рассматривается переход от традиционных методов оценки к цифровым методам 
оценки, компьютеризированным системам контроля знаний учащихся и их роль в 
повышении качества образовательного процесса. 

Ключевые слова: цифровые технологии, образование, оценка, электронные 
системы оценки, качество образования, результаты обучения.  

Kirish 
Zamonaviy ta’lim tizimi raqamli 

transformatsiya bosqichidan o‘tmoqda. 
Ayniqsa, ta’lim sifatini nazorat qilish, 
ya’ni talabalarning o‘zlashtirish 
natijalarini samarali, tez va adolatli 
baholash raqamli texnologiyalar 
yordamida ancha yengillashtirildi. 

Bugungi kunda raqamli 
texnologiyalar jamiyatning barcha 
sohalariga, shu jumladan, taʼlim 
sohasiga ham chuqur kirib kelmoqda. 
Taʼlim jarayonida raqamli 
texnologiyalarning joriy etilishi nafaqat 
oʻqitish usullarini, balki talabalarning 
oʻzlashtirish natijalarini baholash 
tizimini ham tubdan oʻzgartirmoqda 
[4]. Oʻzbekistonda ham “Raqamli 
Oʻzbekiston – 2030” strategiyasi 
doirasida taʼlim muassasalarini 
raqamlashtirish, zamonaviy axborot 
texnologiyalaridan foydalanish 
boʻyicha keng koʻlamli ishlar amalga 
oshirilmoqda [1]. 

Baholash - bu talabalar yoki 
o‘quvchilarning bilim, ko‘nikma va 
malakalarini o‘lchash, ularning o‘quv 
materialini qanchalik yaxshi 
o‘zlashtirganliklari haqida ma'lumot 
to‘plash va qaror qabul qilish 
jarayonidir. 

Baholash quyidagi asosiy 
jihatlarni o‘z ichiga oladi: 

 O‘lchash - talabaning bilim va 
ko‘nikmalar darajasini aniq mezonlar 
asosida aniqlash 

 Ma'lumot to‘plash - o‘quv 
jarayoni davomida yoki ma'lum 

bosqichlar yakunida talabaning 
ko‘rsatkichlarini qayd etish 

 Tahlil qilish - to‘plangan 
ma'lumotlarni o‘rganib, talabaning 
erishgan natijalarini belgilangan 
standartlar bilan taqqoslash 

 Qayta aloqa - talabaga uning 
yutuqlari va kamchiliklari haqida 
ma'lumot berish 

Baholash oddiy baho qo‘yishdan 
tashqari keng qamrovli jarayon 
hisoblanadi. U o‘qitishning muhim 
qismi bo‘lib, talabalarning o‘quv 
materialini o‘zlashtirishlariga yordam 
beradi, ularning motivatsiyasini 
oshiradi, o‘qituvchilarga o‘quv 
jarayonining samaradorligi haqida 
ma'lumot beradi va ta'lim dasturlarini 
takomillashtirish uchun asos bo‘lib 
xizmat qiladi. 

 
Talabalarning oʻzlashtirish 

natijalarini baholash ta'lim 
jarayonining muhim tarkibiy qismi 
hisoblanadi. Bu jarayon orqali 
talabalarning bilim, koʻnikma va 
malakalarini aniqlash, oʻquv jarayoni 
samaradorligini baholash va 
talabalarning keyingi rivojlanish 
yoʻnalishlarini belgilash mumkin. 

Anʼanaviy baholash usullari 
(yozma imtihonlar, ogʻzaki soʻrov, test 
topshiriqlari) zamonaviy raqamli 
texnologiyalar asosida 
takomillashtirilib, elektron baholash 
tizimlari, onlayn testlash platformalari, 
oʻzlashtirishni avtomatik monitoring 
qilish tizimlari kabi innovatsion usullar 

bilan boyitilmoqda [2]. Bu esa oʻz 
navbatida baholash jarayonining 
obyektivligi, shaffofligi va 
samaradorligini oshirishga xizmat 
qilmoqda [3]. 

Tadqiqotning asosiy maqsadi 
talabalarning oʻzlashtirish natijalarini 
baholashda raqamli texnologiyalarning 
oʻrni va ahamiyatini kompleks tahlil 
qilish, mavjud muammolarni aniqlash 
va ularni hal etish yoʻllarini koʻrsatib 
berishdan iborat. 

Talabalar oʻzlashtirish 
natijalarini baholashda raqamli 
texnologiyalarning rivojlanish 
tendensiyalari 

Taʼlim sohasida raqamli 
texnologiyalarning tatbiq etilishi 
oʻqituvchi-talaba munosabatlarining 
yangi formatini shakllantirishga olib 
keldi [7]. Baholash tizimidagi 
oʻzgarishlar quyidagi asosiy 
tendensiyalarda namoyon boʻlmoqda 
[8]: 

1. Elektron taʼlim tizimlari 
(LMS – Learning Management 
Systems) orqali talabalarning 
oʻzlashtirish natijalarini kompleks 
baholash. Moodle, Canvas, Blackboard 
kabi platformalar oʻqituvchilarga 
talabalarning faoliyatini real vaqt 
rejimida kuzatish, baholash va tegishli 
qarorlar qabul qilish imkonini 
bermoqda [6]. 

2. Avtomatlashtirilgan 
baholash tizimlari – talabalarning 
bilimini tekshirish va baholashning 
kompyuterlashtirilgan usullari, 

jumladan, onlayn testlar, mashina 
yordamida tekshiriluvchi vazifalar, 
avtomatik tahlil qilinuvchi loyihalar [2]. 

3. Oʻzlashtirishni 
vizuallashtirish vositalari – 
talabalarning oʻquv faoliyati natijalarini 
vizual koʻrinishda (grafiklar, 
diagrammalar, infografika) taqdim 
etish orqali murakkab maʼlumotlarni 
tushunarli shaklda tahlil qilish [9]. 

4. Analitik platformalar – 
taʼlim maʼlumotlarini yigʻish, tahlil 
qilish va interpretatsiya qilish imkonini 
beruvchi maxsus dasturiy taʼminot 
(Educational Data Mining, Learning 
Analytics) [10]. 

5. Adaptiv baholash 
tizimlari – talabaning individual 
oʻzlashtirish surʼati va darajasiga 
moslashuvchi, shaxsga yoʻnaltirilgan 
baholash tizimlari [4]. 

Raqamli baholash 
texnologiyalarining afzalliklari 

Talabalarning oʻzlashtirish 
natijalarini baholashda raqamli 
texnologiyalardan foydalanish quyidagi 
muhim afzalliklarga ega [7]: 

1. Obyektivlik va shaffoflik – 
inson omili taʼsirini kamaytirish 
hisobiga baholash jarayonining 
xolisligini taʼminlash [4]. 
Avtomatlashtirilgan tizimlar barcha 
talabalarga yagona mezonlar asosida 
yondashadi, bu esa subyektiv baholash 
xavfini kamaytiradi [9]. 

2. Vaqt va resurslarni tejash 
– oʻqituvchilarning talabalar ishlarini 
tekshirish va baholashga sarflaydigan 

vaqtini qisqartirish [2]. Bu ularga 
koʻproq eʼtiborni oʻquv materiallarini 
takomillashtirish va talabalar bilan 
individual ishlashga qaratish imkonini 
beradi. 

3. Tezkor qayta aloqa – 
talabalarga ularning oʻzlashtirish 
natijalari toʻgʻrisida tezkor maʼlumot 
berish [8]. Bu talabalarga oʻz 
bilimlaridagi boʻshliqlarni oʻz vaqtida 
aniqlash va bartaraf etish imkonini 
beradi. 

4. Katta hajmdagi 
maʼlumotlar bilan ishlash – 
talabalarning oʻzlashtirish 
koʻrsatkichlari boʻyicha katta hajmdagi 
maʼlumotlarni yigʻish, tahlil qilish va 
interpretatsiya qilish imkoniyati [10]. 
Bu oʻquv jarayonidagi muammolarni 
aniqlash va taʼlim sifatini oshirish 
boʻyicha asoslangan qarorlar qabul 
qilish uchun muhim. 

5. Baholash jarayonining 
masofadan turib amalga oshirilish 
imkoniyati – geografik jihatdan uzoqda 
boʻlgan talabalarning bilim darajasini 
baholash va nazorat qilish imkoniyati 
[6]. Bu ayniqsa masofaviy taʼlim 
sharoitida muhim ahamiyat kasb etadi. 

6. Individuallashtirish – har 
bir talabaning oʻzlashtirish darajasi va 
surʼatiga moslashuvchi adaptiv 
baholash tizimlarini qoʻllash imkoniyati 
[7]. Bu talabaning individual 
xususiyatlarini hisobga olgan holda 
oʻqitish samaradorligini oshiradi. 

Raqamli baholash 
texnologiyalarini joriy etishdagi 
muammolar 

Raqamli baholash 
texnologiyalarini joriy etish jarayonida 
quyidagi muammolar yuzaga kelishi 
mumkin [3]: 

1. Texnik taʼminot va 
infratuzilma muammolari – barcha 
taʼlim muassasalarida zarur texnik 
jihozlar va yuqori tezlikdagi 
internetning mavjud emasligi [5]. Bu 
ayniqsa chekka hududlarda joylashgan 
taʼlim muassasalari uchun dolzarb 
muammo hisoblanadi. 

2. Raqamli 
kompetensiyalarning yetishmasligi – 
oʻqituvchilar va talabalarning raqamli 
texnologiyalardan samarali foydalanish 
uchun zarur bilim va koʻnikmalarga ega 
emasligi [6]. Bu raqamli baholash 
vositalarining potensialidan toʻliq 
foydalanish imkonini cheklaydi. 

3. Maʼlumotlar xavfsizligi va 
shaxsiy maʼlumotlarni himoya qilish 
muammolari – talabalarning shaxsiy 
maʼlumotlari va oʻzlashtirish 
natijalarining ruxsatsiz foydalanishdan 
himoyalanish darajasining yetarli 
emasligi [5]. 

4. Plagiat va nohalol 
oʻzlashtirish muammosi – masofadan 
baholash jarayonida talabalarning 
nohalol yoʻl bilan bilimlarini namoyish 
etish imkoniyatlarining ortishi [9]. 

5. Raqamli baholash 
tizimlarini ishlab chiqish va joriy 
etish xarajatlarining yuqoriligi – 

sifatli raqamli baholash tizimlarini 
yaratish va ularni doimiy ravishda 
takomillashtirib borish uchun katta 
moliyaviy resurslar talab etilishi [8]. 

Talabalarning oʻzlashtirish 
natijalarini baholashda raqamli 
baholashni quyidagi ta’riflash mumkin: 

 

 
 

1-rasm. Raqamli baholash tuzilmasi 
 
Raqamli baholash jarayonini 

tashkil etish bosqichlari 
1. Maqsadni belgilash - 

baholashdan koʻzlangan maqsadni 
aniqlash 

2. Vositalarni tanlash - 
maqsadga muvofiq raqamli vositalarni 
tanlash 

3. Baholash mezonlarini 
ishlab chiqish - aniq va oʻlchanadigan 
mezonlarni belgilash 

4. Talabalarni tayyorlash - 
raqamli baholash jarayoni bilan 
tanishtirish 

5. Natijalarni tahlil qilish - 
olingan maʼlumotlarni toʻgʻri talqin 
qilish 

6. Qayta aloqa - natijalar 
asosida talabalar bilan qayta aloqa 
oʻrnatish 

7. Takomillashtirish - 
baholash jarayonini muntazam 
takomillashtirish 

Raqamli baholash 
texnologiyalarining amaliyotdagi 
tatbiqi: keys-stadi 

Hozirgi kunda Oʻzbekiston oliy 
taʼlim muassasalarida raqamli baholash 
texnologiyalarining turli shakllari 
qoʻllanilmoqda [6]. Masalan, Toshkent 
axborot texnologiyalari universitetida 
"Elektron universitet" tizimi joriy 
etilgan boʻlib, u talabalarning 
oʻzlashtirish natijalarini kompleks 
baholash imkonini beradi [2]. Tizim 
talabalarning har bir fan boʻyicha joriy, 
oraliq va yakuniy nazorat natijalarini 
avtomatik ravishda hisoblab boradi va 
ularni ham talabalarga, ham 
oʻqituvchilarga real vaqt rejimida 
taqdim etadi. 

Bundan tashqari, Oʻzbekistonda 
oliy taʼlim muassasalarida Moodle 
platformasi keng qoʻllanilmoqda [9]. Bu 
platforma oʻqituvchilarga turli xil 
baholash vositalarini (testlar, 
topshiriqlar, forumlar, seminarlar) 
ishlab chiqish va qoʻllash, talabalarning 
oʻzlashtirish natijalarini avtomatik 
ravishda hisoblash va tahlil qilish 
imkonini beradi. 

Samarqand davlat universitetida 
esa talabalarning oʻzlashtirish 
natijalarini baholashda "Proktoring" 
tizimi sinov tariqasida joriy etilgan [3]. 

Bu tizim masofadan turib imtihonlar 
oʻtkazish jarayonida talabalarning xulq-
atvorini nazorat qilish va imtihon 
jarayonining xolisligini taʼminlash 
imkonini beradi. 

isidagi maʼlumotlarni chuqur 
tahlil qilish orqali oʻqitish jarayonini 
individuallashtirish va 
optimallashtirish. 

Xulosa va tavsiyalar 
Raqamli texnologiyalar 

talabalarning oʻzlashtirish natijalarini 
baholashda muhim ahamiyatga ega. 
Ular baholash jarayonini tezlashtiradi, 
obyektivlikni oshiradi va har bir 
talabaga individual yondashish 
imkoniyatini beradi. Shuningdek, 
raqamli baholash natijalarining tahlili 
oʻquv jarayonini takomillashtirish 
uchun qimmatli maʼlumotlar taqdim 
etadi. 

Talabalarning oʻzlashtirish 
natijalarini baholashda raqamli 
texnologiyalarning qoʻllanilishi taʼlim 
sifatini oshirish, baholash jarayonini 
obyektivlashtirish va samaradorligini 
oshirishning muhim omili hisoblanadi. 
Biroq, raqamli baholash tizimlarining 
samaradorligi nafaqat texnik 
imkoniyatlarga, balki ularni 
qoʻllashning pedagogik asoslariga ham 
bogʻliq. 

Raqamli baholash 
texnologiyalarini yanada rivojlantirish 
va samarali qoʻllash uchun quyidagi 
tavsiyalar taqdim etiladi: 

1. Oʻqituvchilar va 
talabalarning raqamli 

kompetensiyalarini rivojlantirish 
boʻyicha doimiy ravishda malaka 
oshirish tadbirlarini tashkil etish. 

2. Raqamli baholash 
tizimlarini ishlab chiqish va joriy 
etishda xalqaro tajribani oʻrganish va 
mahalliy sharoitlarga moslashtirish. 

3. Raqamli baholash 
texnologiyalarini qoʻllashning 
pedagogik asoslarini ishlab chiqish va 
takomillashtirish. 

4. Taʼlim muassasalarining 
texnik infratuzilmasini 
takomillashtirish, kompyuter texnikasi 
va yuqori tezlikdagi internet bilan 
taʼminlash. 

5. Raqamli baholash 
jarayonida maʼlumotlar xavfsizligi va 
shaxsiy maʼlumotlarni himoya qilish 
mexanizmlarini takomillashtirish. 

6. Nohalol oʻzlashtirishning 
oldini olish uchun proktoring tizimlari 
va plagiatni aniqlash dasturlaridan 
foydalanish. 

7. Raqamli baholash 
texnologiyalarini ishlab chiqish va joriy 
etishda davlat-xususiy sheriklik 
mexanizmlaridan foydalanish. 

Ushbu tavsiyalarning amalga 
oshirilishi Oʻzbekistonda raqamli taʼlim 
ekotizimini rivojlantirish va taʼlim 
sifatini xalqaro standartlar darajasiga 
koʻtarishga xizmat qiladi. 

